
Dell’AneideCanto i.





25.




Varie ’n cimma dell’onne all’aria jevano,
Autre pe ’n fi a lo funno zeffonnavano
A toccare l’arene; e se scoprevano
Cheste, quanno pò l’onne annabbissavano.
A cierte scuoglie, che sott’acqua stevano,
(Are da li Latine se chiammavano)
Tre Galiune restano ’ncagliate,
Tre autre’n sicco restano arrenate.




26.




Co la gente de Licia zeffonnaje
Sotto l’huocchie d’Anea lo caro Aronte:
Na capazzata a poppa le schiaffaje
N’onna, ch’era chiù grossa de no monte.
Lo temmoniero a mare derropaje,
Pe passare a la varca de Caronte:
Tre vote na girata tonna tonna
Fà lo vasciello, e pò se sparafonna.




27.




’Ntrà chillo gurfo comme paparielle
Poche scurisse jevano natanno;
Arme, casciune, e ciento cose belle
De Troja pe chell’onne se ne vanno:
D’Acate, e Lioneo già li vascielle
E d’Abbante,e d’Auletio scatenanno
Se jevano a li shianche, e a la stess’ora
No mare haveano dintro, e n’autro fora.




28.




A lo remmore se scetaje Nettunno,
E ’ntese chella furia, e lo fracasso,
Subbeto disse: ah potta de lo munno!
Chi ’n casa mia me fà de lo smargiasso?
Caccia fora la capo, e lo zeffunno
Vede, e de li vascielle lo sconquasso,
E contra li Trojane ’nfuriare
Li sdigne de lo Cielo, e de lo Mare.




Nec













[image: ]

[image: ]

Estratto 'e "https://nap.wikisource.org/w/index.php?title=Paggena:L%27Eneide_di_Virgilio_Marone_trasportata_in_ottava_rima_napoletana.pdf/61&oldid=123910"


				
			

			
			

		
		
		  
  	
  		 
 
  		
  				Urtemo cagnamiento 'o 18 maj 2021, a 'e 21:51
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

	    
	
	[image: Wikisource]



				 Sta paggena venette cagnàta ll'urdema vota 'o 18 maj 2021, 'e 21:51.
	Cuntenute suggiette a licienza 'e auso CC BY-SA 4.0 se nun fuje ritto atro.



				'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Cundiziune d'uso
	Desktop



			

		
			








